
શ્રાવણમાસકૃતે શિવશતાષ્ટનામસ્તોત્રમ્ માસ ૫

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

સુરથાય સુમધ્યાય મન્મથાન્તકરાય ચ ।
મહોમયાય તીક્ષ્ણાય આર્દ્રચર્મધરાય ચ॥ ૩૮॥
શ્મશાનરતિનિત્યાય નમોઽસ્તૂલૂકધારિણે ।
બર્હિબર્હવસાનાય   ઘનાય બહુગર્જતે॥ ૩૯॥
કાવ્યપૂજ્યાય હૃદ્યાય ત્રિણેત્રાય પિનાકિને ।
પરાવરાય નિત્યાય સત્યધર્માય તે નમઃ॥ ૪૦॥
નમો મહાધ્વરેશાય તણ્ડુનૃત્તપ્રિયાય ચ ।
વિભીષણાય ભીમાય ભગપ્રમથનાય ચ॥ ૪૧॥
સિદ્ધસઙ્ઘાતગીતાય  મહાશેષાઽઙ્ગદાય  ચ ।
નમો મુક્તાટ્ટહાસાય ક્ષ્વેડસ્ફોટકરાય ચ॥ ૪૨॥
નર્દતે કુર્દતે ચૈવ નમઃ પ્રમુદિતાત્મને ।
નમો મૃડાય દેવાય ધાવતે વિષ્ટિતાય ચ॥ ૪૩॥
ધ્યાયતે નન્દતે ચૈવ રુવતે દ્રવતે નમઃ ।
વલતે ક્રીડતે ચૈવ લમ્બોદરશરીરિણે॥ ૪૪॥
પિશઙ્ગશ્મશ્રુકેશાય  અરુણાય ક્ષયાય ચ ।
નમો વિકૃતવેષાય મુણ્ડમાલાધરાય ચ॥ ૪૫॥
નમ ઉન્મત્તવેષાય કિઙ્કિણીકટયે નમઃ ।
અમર્ષણાય ક્રૂરાય વિષ્ણુબાણધરાય ચ॥ ૪૬॥
નૃસિહ્માન્ત્યાવસાનાય ક્રોડદંષ્ટ્રાવિધારિણે  ।
ગજદન્તગદાયાથ ગોડજિનામ્બરવાસસે॥ ૪૭॥

તરુણાય શરણ્યાય અરણ્યપતયે નમઃ ।
અપ્રમેયાય દીપ્તાય નિર્ગુણાય ગુણાય ચ॥ ૪૮॥
વાદ્યપ્રિયાય પારાય ચૂડામણિધરાય ચ ।
નમસ્તોકાય ચિન્ત્યાય યોગિધ્યેયાય શમ્ભવે॥ ૪૯॥
નમો વેદાન્તવેદ્યાય ભવવૈદ્યાય ભૂતયે ।
ઓજસે તેજસે ચૈવ ભ્રાજતે ગ્રસતે નમઃ॥ ૫૦॥
એવં વૈ શ્રાવણે પૂજ્યો બિલ્વૈર્નામશતાષ્ટકૈઃ ।
સ્તવં પાપહરં સ્તુત્વા શિવં દેવં પ્રસાદયેત્॥ ૫૧॥
॥ ઇતિ શિવરહસ્યાન્તર્ગતે ઈશ્વરપ્રોક્તં શ્રાવણમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૮ શ્રાવણાર્ચનમ્ । ૩૮-૫૧॥

- .. shrIshivarahasyam . mahAdevAkhyaH ekAdashamAMshaH . adhyAyaH 18

shrAvaNArchanam . 38-51..

Notes:

Śiva શિવ delivers to Devī દેવી; Śrāvaṇamāsakṛte ŚivaŚatāṣṭanāmaStotram શ્રાવણમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Śrāvaṇa māsa શ્રાવણ માસ.

The count from the source text comes to less than 108 though. Perhaps there are/were

meant to be more Śloka-s.

The corresponding Śrāvaṇamāsakṛte ŚivaŚatāṣṭaNāmāvaliḥ શ્રાવણમાસકૃતે શિવશતાષ્ટનામાવલિઃ
derived from the Śrāvaṇamāsakṛte ŚivaŚatāṣṭanāmaStotramશ્રાવણમાસકૃતે શિવશતાષ્ટનામસ્તોત્રમ્,
and a Śrāvaṇamāsakṛte ŚivaStutiḥ શ્રાવણમાસકૃતે શિવસ્તુતિઃ can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 18 are presented on this page.

